ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ » ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը, առաջարկվող կարգավորման բնույթը
12․01․2024թ․ Հարկադիր կատարումն ապահովող ծառայություն (այսուհետ՝ Ծառայություն) է մուտք եղել Արմեն Հարությունյանի դիմումը՝ ուղղված Արդարադատության նախարարությանը՝ համաձայն որի՝ Ա․ Հարությունյանը ի կատարումն թիվ ՎԴ/8729/05/21 վարչական գործով կայացված և օրինական ուժի մեջ մտած դատական ակտի, խնդրել է կատարել դրա պահանջը, մասնավորապես՝ հօգուտ իրեն հարկադիր պարապուրդի ամբողջ ժամանակահատվածի համար վճարել հատուցում՝ միջին աշխատավարձի չափով, սկսած 20.08.2019թ. մինչև դատարանի դատական ակտն օրինական ուժի մեջ մտնելը, և չվերականգնելու դիմաց հատուցում՝ միջին աշխատավարձի քառապատիկի չափով: Միաժամանակ Ա․ Հարությունյանը խնդրել է ներկայացնել տեղեկանք վճարվելիք ենթակա գումարի վերաբերյալ (միջին աշխատավարձի, վճարվելիք եկամտահարկ չափ  և այլն)։
Ծառայության կողմից կատարված հաշվարկի համաձայն՝ Ա․ Հարությունյանին ենթակա է  վճարման 38 196 601 ՀՀ դրամ, (հարկերի և պարտադիր այլ վճարներով՝ 51 392 760 ՀՀ դրամ)։
Հարկ է նշել, որ «Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքով արդեն իսկ հաստատվել է Ծառայության բյուջեն և դրա ծախսման ուղղությունները և, ըստ այդմ, 51 392 760 ՀՀ դրամը որևէ տողով արտացոլված չէ։ Ծառայության 2024թ․ համար հատկացված բյուջեով գլխավոր հարկադիր կատարողի տեղակալներին հասանելիք աշխատավարձը և դրան հավասարեցված այլ եկամուտները ենթակա են վճարման ներկայումս տվյալ հաստիքները զբաղեցնող անձանց, ըստ այդմ էլ Ծառայությունը որևէ կերպ, որևէ ուղղությամբ սահմանված ծախսերի շրջանակներում չի կարող հատուցել վերը նշված գումարը՝ այդ թվում համապատասխան վերաբաշխումների արդյունքում։ 
Ելնելով վերոգրյալից, թիվ ՎԴ/8729/05/21 վարչական գործով կայացված և օրինական ուժի մեջ մտած դատական ակտի համաձայն Ա. Հարությունյանին գումարի վճարման նպատակով ՀՀ կառավարության որոշման նախագծով նախատեսվում է ՀՀ կառավարության պահուստային ֆոնդից հատկացնել 51 392 760 ՀՀ դրամ։ 

2․ Կարգավորման նպատակը, ակնկալվող արդյունքները
 Նախագծի ընդունման արդյունքում հնարավորություն կստեղծվի ապահովել թիվ ՎԴ/8729/05/21 վարչական գործով կայացված և օրինական ուժի մեջ մտած դատական ակտի կատարումը։

3․ Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է Արդարադատության նախարարության կողմից։

4․ Նախագծի ընդունման դեպքում լրացուցիչ ֆինանսական միջոցների անհրաժեշտության, պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական բյուջեի եկամուտներում և ծախսերում փոփոխություններ չեն նախատեսվում:
	
5․ Կապը ռազմավարական փաստաթղթերի հետ. Հայաստանի Հանրապետության վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 	
Նախագիծը չի առնչվում Կառավարության ծրագրի և ռազմավարական փաստաթղթերի հետ։

